
1. INNLEIING.

Administrasjonssjefen ynskjer å legge fram ein samla Rusmiddelpolitisk Handslingsplan 2008-2011 for kommunestyret i løpet av hausten 2008. Ein slik samla plan vil erstatte Edruskapspolitisk handlingsplan for Volda kommune 2004 – 2008. 

Alkohollova § 1-7 d pålegg kommunane å utarbeide ein alkoholpolitisk handlingsplan . Paragrafen lyder slik: ”Kommunen skal utarbeide en alkoholpolitisk handlingsplan. Departementet kan gi forskrifter om innholdet av kommunal alkoholpolitisk handlingsplan”
I rundskriv IS - 5/2008 om Lov om omsetning av alkoholholdig drikk m.v., er nemnde paragraf omtala slik: 
”Alkoholloven setter rammene for hvordan alkoholpolitikken skal forvaltes. Innenfor disserammene er kommunene tillagt et betydelig ansvar og en stor frihet til å utforme sin egen lokale alkoholpolitikk. Den kommunale frihet er større på dette området enn på de fleste andre områder. En konsekvens av dette er at den norske alkoholpolitikken i stor grad er avhengig av hvilken politikk kommunene fører. 

Kommunen har etter § 1-7d en plikt til å utarbeide en alkoholpolitisk handlingsplan. Loven gir ingen direkte anvisninger om hva planen skal inneholde, men den bør angi de alkoholpolitiske hovedmålene og de delmål kommunen legger til grunn for sin alkoholpolitikk, samt de virkemidlene som vil tas i bruk for å nå disse målene. For eksempel kan virkemidler som tak på antall salgs- og skjenkesteder, åpningstider og kontrolltiltak nedfelles i planen. Planen bør konkretisere hvilke tiltak kommunen vil satse på for å nå den landsomfattende målsetningen om å redusere alkoholforbruket. Planen bør behandles i hver kommunestyreperiode. Det er ikke utarbeidet nærmere forskrifter til bestemmelsen. Sosial- og helsedirektoratet har utarbeidet IS-1362 Veileder for kommunal rusmiddelpolitisk handlingsplan, som kan lastes ned eller bestilles på www.shdir.no/publikasjoner/veiledere. Det anbefales at kommunens alkoholpolitiske handlingsplan utarbeides som del av en helhetlig rusmiddelpolitisk handlingsplan.”
Som det går fram her er det tilrådd at kommunane utarbeider ein rusmidelpoltisk plan, der alkoholpolitisk plan vert utarbeidd som ein del av denne.

Dette dokumentet vil såleis vere del 1 i ein samla Rusmiddelpoltisk plan, og såleis  omhandle og kome med framlegg om ”… de alkoholpolitiske hovedmålene og de delmål kommunen legger til grunn for sin alkoholpolitikk, samt de virkemidlene som vil tas i bruk for å nå disse målene. For eksempel kan virkemidler som tak på antall salgs- og skjenkesteder, åpningstider og kontrolltiltak nedfelles i planen. Planen bør konkretisere hvilke tiltak kommunen vil satse på for å nå den landsomfattende målsetningen om å redusere alkoholforbruket.”

I samsvar med oppmoding frå Søre Sunnmøre Regionråd om at kommunane søkjer å samordne sine planar og reaksjonar på brot på lova, er det i denne planen teke inn punkt frå nyleg vedteken Rusmiddelpolitisk Handlingsplan for kommunane på ytre Søre, samt at forslag om opningstider m.m. er drøfta med Ørsta kommune.

2. OMTALE OG VURDERING AV RUSMIDDELSITUASJONEN

Det store fleirtal av den vaksne befolkninga i Noreg (90%) nyttar alkohol. 

Forsking SIRUS (Statens institutt for rusforskning) har gjort, viser at det typiske helgemønsteret i nordmenn sine drikkevanar er blitt forsterka dei siste 25 åra. At nordmenn har fått meir ”kontinentale” drikkevanar er ein illusjon. Vi drikk meir, vert oftare rusa og konsumerer meir alkohol i helgane enn nokon gong.

På grunn av at gruppa med eit moderat forbruk likevel er langt større enn gruppa med stordrikkarar, er det i den førstnemnde at største delen av skader, ulukker, vald og overgrep, der alkoholbruk er ei medverkande årsak, skjer. (Kjelde: Sosialdepartementet sitt høyringsnotat om endring av alkohollova m.m. datert 16.12.2003).

Det har dei siste åra vore ein svak nedgang i dødsfall der alkohol er rapportert som årsak
2.1. Rusmiddelsituasjonen nasjonalt

Omsetning av alkohol har vore aukande dei siste åra. Talet på sals- og skjenkestader samt Vinmonopol har og vore aukande. 

Tabellen nedanfor viser årleg omsetning av rein alkohol pr. innbyggar over 15 år (omsetningstala registrerer lettøl, men ikkje det uregistrerte forbruket)(Kjelde: Statistisk sentralbyrå).

Samla har den registrerte omsetninga auka med 1,6 alkoholliter pr. person dei siste ti åra. Det har vore ein auke for alle varegrupper, men det er særleg vinforbruket som har gått opp.  

Sidan 1995 har det vore ei dobling av det registrerte vinforbruket, og vin står no for vel 30% av det samla alkoholkonsumet. Ølkonsumet har vore forholdsvis stabilt dei siste 10 åra, med 8% auke.  

Tabellen viser antall beslag av ulike narkotiske stoff (Kjelde: Statistisk sentralbyrå).

2.1.1. Ungdomsundersøkinga 2006 (nasjonale undersøkingar)

Dei årlege spørjeskjema- undersøkingane i aldersgruppa 15-20 år i regi av SIRUS, har vist at alkoholbruken mellom ungdom var stabilt med omlag 3 liter rein alkohol fram til slutten av 1990-tallet, men auka så til rundt 4,5-5 liter. 

Tabellen nedenfor viser beregna gjennomsnittleg alkoholforbruk målt i liter rein alkohol for ungdom i Noreg i alderen 15-20 år (Kjelde: Statistisk sentralbyrå)..

Jenter har tidlegare konsumert berre halvparten så mykje alkohol som gutar, men etter ein kraftig auke på slutten av 90-talet har dei no omtrent teke att gutane. 

Tabellen nedanfor viser prosent av ungdom i alderen 15-20 år som oppgir at dei nokon gong har brukt forskjellige stoff (Kjelde: statistisk sentralbyrå).

2.2. Forbruk  av alkohol lokalt. 
Jfr. undersøkinga Ung i Volda og Ørsta 2003 (Lars Jørgen Vik) syner det seg at 41% av dei spurde svara ja på spørsmålet om dei hadde drukke så mykje at dei hadde blitt ”tydeleg rusa”. 43% av jentene og 39% av gutane svara at dei hadde blitt ”tydeleg rusa”. Desse tala er lågare enn landsgjennomsnittet. Av kva dei drikk, så drikk halvparten av gutane øl mot ein femtedel av jentene. Undersøkinga syner og ein tendens i retning av at jentene drikk meir brennevin og heimebrent  enn gutane. Øl er meir vanleg blant Voldaungdomen enn Ørstaungdomen. Voldaungdomen drikk mindre brennevin og heimebrent enn Ørstaungdomen. Alkoholforbruket blant dei unge til trass, det er mindre problemåtferd mellom ungdom i Volda og Ørsta enn på landsbasis. 

Vinmonpolet AS opna utsal i Volda i november 2007. I følgje Møre 19.4.08 har dette utsalet selt 23.000 liter alkoholhaldig drykk i 1. kvartal 2008, og er om lag jamstort med utsalet i Ørsta. Ei framskriving av salet 1. kvartal gir eit sal i 2008 på om lag 100.000 liter i Volda.
Skjenkestadane:

Tabell volum skjenking Volda 2004-2006 ( skal inn her)
Sal av øl:
Tabellen nedanfor viser utviklinga av sal av øl over disk 1998-2007 (liter pr. år):

1998: 
298.000 liter (Ølsal i butikk starta 1. april dette året)

1999: 
314.000

2000:
315.000

2001:
301.000

2002:
323.000

2003:
321.000

2004:
352.000


2005:   293.000

2006:   288.000

Ei viktig lokal utfordring for å motverke alkoholbruk vil vere å utvikle møtestadar for alle aldrar, men særleg for born og unge der alkohol ikkje er ein del av tilbodet.  

2.4 Alkoholrelaterte skader.

I Noreg som og i resten av Europa er det sett fokus på alkoholrelaterte skader. Som eit nytt tiltak er det synt til promillelovgjevinga. Noreg har i lag med Sverige den lågaste promillegrensa i Europa. Fleire promillekontrollar vil ikkje berre ha ein skadeførebyggjande effekt, men og ein rusførebyggjande effekt. 

I tillegg veit vi at folk skadar både seg sjølv og andre i ruspåverka tilstand. Dette skjer i form  av valdshandlingar anten dei no skjer ute eller i heimane. Politiet i Volda har registrert til dels stygge valdshandlingar utøvd av rusa personar som t.d. samlar seg på offentleg stad etter at  utestadane har stengt. Det skjer og alkoholrelaterte skadar i ulikt omfang ved bilulukker, båtulukker, arbeidsulukker osb. Dei materielle - og fysiske skadane kan målast og registrerast i brutto nasjonalprodukt.  Men det er vanskeleg å lage ein rekneskap over dei totale sosiale kostnadane rusåtferd dreg med seg. Dei menneskelege omkostnadane i form av t.d. psykiske belastningar og seinskadar som følgje av alkoholrelatert vald og ulukker gjer at dette ”kostnadsbiletet” er svært så samansett.

3. OM FØREBYGGJANDE TILTAK:

3.1. Hovudutfordringar.

Volda kommune sine hovudutfordringar i eit utvida perspektiv er desse: 

· Korleis avgrense bruk av rusmidlar generelt, og blant ungdomen spesielt ? 

· Korleis hindre at utsette grupper, som til dømes ungdom under 20 år drikk alkohol? 

· Korleis førebyggje rusrelaterte skader?

3.2. Organisert/uorganisert fritid – Ungdomshus.
Som nokre døme frå undersøkinga Ung i Volda og Ørsta 2003 (Vik,L.J) ser vi at halvparten av elevane er medlem i eit idrettslag. På andre plass kjem ”fritidsklubben” og musikkorps, kor, orkester, kristent arbeid osb. Ein stor del av ungdomen er ein del av eit organisert og tilrettelagt fritidstilbod. Samstundes seier rapporten at fritidstilboda i Ørsta får betre karakter enn Volda. 

Då ung i Volda og Ørsta vart gjennomført samarbeidde kommunane om ein person i stilling som SLT koordinator (SLT – samordning av lokale tiltak retta mot barn og unge). Undersøkinga gav ein god peikepinn over situasjonen i kommunene for målgruppa, undersøkinga var gjennomført med støtte frå KRÅD. Det var løyvd midlar til å gjennomføre ei ny undersøking i 2006, dette vart ikkje gjort då SLT stillinga var nedlagt. Det er no søkt om midlar til å opprette ei SLT stilling i Volda/Ørsta att.
Kommunestyret gjorde 26.10.06 vedtak om å ikkje fornye avtalen med stiftinga MOT. Dette medførte ein reduksjon i satsinga på førebyggjande arbeid retta mot barn og unge.

TeleBygget ungdomshus opna i januar 2004 etter ein lang prosess der kommunen vurderte nye lokale til ungdomsklubben. Ungdomshuset er ei vidareføring av Volda kommunale fritidsklubb som har vore i kommunal regi i kjellaren på Volda ungdomsskule sidan 1986. 

Etter snart 3.5 års drift kan vi slå fast at vi er godt nøgde med ungdomshuset, vi ser at det fungerer som planlagt og at ungdomane har funne seg godt til rette. Huset er godt innarbeidd i ungdomsgruppa som rus og røykfri arena. Bekymringa ein hadde ved at lokala var i Volda sentrum har ikkje vorte noko problem, snarare tvert i mot.

Ei av målsettingane ved det nye ungdomshuset var å nå betre ut til ungdomsgruppa mellom 16 og 18 år. Dette har ein delvis klart ved konsertane som to gongar pr. månad på det jamne vert halde på huset. Elles på ei andre opne kveldane er det stor sett ungdomar frå ungdomsskulen som dominerer.  

Under planlegging av ungdomshuset var det eit stort  ynskje frå ungdomane å få til ungdomskafé på ettermiddagstid. Budsjettet har imidlertid ikkje gitt rom for auka opningstid men er på same nivå som det var i dei gamle lokal på  Volda ungdomsskule.

Sett  i eit førebyggjande perspektiv er det særs viktig å oppretthalde og utvikle Ungdomshuset som rusfri sone. Dette tilbodet  vil ikkje berre vere eit godt tilbod til uorganisert ungdom, men og eit ekstra tilbod til den organiserte ungdomen. Plassering av Ungdomshuset vil no verte vurdert  på nytt (Samfunnshuset).

3.3 Kommuneovergripande tiltak

Opninga av Eiksund sambandet har gjeve oss alle tilgang til tilboda som smala finst i regionen. Ikkje minst ungdom (som er særs mobile) vil gjere seg nytte av dette.  Det er såleis så langt det er mogleg  trong om felles haldningar i kommunane på Søre når det gjeld førebyggande tiltak. Dette vil eg kome attende i samband med Rusmiddelpolitisk handlingsplan.

4. KRUS (Forum for kvalitetssikring og utvikling  av rusførebyggande arbeid i kommunane):
Driftsstyret har i møte 22.11.06, sak 63706, gjort vedtak om at Volda kommunen sluttar seg til intensjonsavtale med Møre og Romsdal fylke, Midt-Norsk Kompetansesenter for rusfaget (MNKrus) og Actis- rusfeltets samarbeidsorgan for frivillige organisasjonar, der det m.a. går fram at ein skal styrke samhandling og samarbeid overfor risikoutsette barn og unge i høve rusførebyggande tiltak. Dette samarbeidet er kalla KRUS,og det er i kommunen oppnemnd ei tverrfagleg gruppe som skal arbeide med dette. KRUS er ein del av ”Rusførebygging God Helse”, som igjen er ein del av ”God Helse”- satsinga, som Volda kommune er med i.

Det vart sett ned ei kommunal arbeidsgruppe med følgjande medlemer:

Torill Osborg Vinjevoll 

barnevernkurator

Anne Lise Hånes


sosialkurator

Ingrid Sævik


foreldre og ungdomsrettleiar

Dagmund Evebø


miljøarbeidar i skulen (Jens Dankertsen frå 1.4.08)
May Lisbet Lande

leiar Telebygget Ungdomshus
Ivar Andre Skare


representant for ungdomsrådet

Astrid Gjersdal


leiar Frivilligsentralen

Berit Koen


folkehelsekoordinator/KRUSkoordinator 

Arbeidsgruppa har hatt to møter med MNK-rus her i Volda, og nokre av medlemene har delteke på tre konferansar/Nettverksamlingar. 

4.1. Prioriterte satsingsområde:

Volda kommune søkte, og fekk kr. 96 000.- til rusførebyggande tiltak for 2007-2008. Desse midlane skal nyttast til to prioriterte rusførebyggande tiltak i kommunen vår:

Tidleg intervensjon og Ansvarleg vertskap.

· Tidleg intervensjon:

Midlar skal gå til kompetanseheving av tilsette på helsestasjonen, barnehagar, skular, sosial- og barneverntenesta. Dette for at dei som arbeider med foreldre og barn skal vite korleis dei skal observere kven som treng hjelp og kva hjelpetiltak som er naudsynt for å førebygge evt. bruk av rus. 

I løpet av hausten 2007 vart det gjennomført to kurs i samband med Tidleg intervensjon. 

Målgruppa for første kurset var tilsette på helsestasjonen med tema:”Gravide rusmisbrukarar” v. jordmor Liv Hilde Lothe i regi av Helseavdelinga. 

Målgruppa for andre kurset var tilsette i barnehagane, PPT, helsestasjonen, barnevern- og sosialtenesta med tema: ”Tidleg intervensjon i barnehagen”. KRUS-gruppa stod som arrangør og Ingjerd Voldstad, Midt-Norsk Kompetansesenter for Rusfaget (MNK-rus) var føreselesar.

Denne kursdagen har ført til at tilsette i barnehagane i etterkant får intern opplæring i ”Den vanskelege samtalen” ved familieterapeutane Ingrid Sævik og Aina Opsvik. Kvar månad møtast tilsette for å drøfte vanskelege problemstillingar og får øving og råd i korleis kommunisere betre med foreldre og føresette.

Hausten 2008 arrangerer KRUS-gruppa ein ny kursdag i samarbeid med MNK-rus, og målgruppa blir då tilsette i skulane, frivillige lag og organisasjonar: ”Om å sjå elevar med skadelege rusmiddelvaner og korleis vi handlar på det vi ser. Målgruppa for dette kurset er lærarar i grunnskule og vidaregåande skule, lege, sosial- og barneverntenesta, helsesøster, politi, FAU, PPT og NAV.

· Ansvarleg vertskap:

Kompetanseheving av politikarar, sakshandsamarar, sals - og serveringsstadar, politi, foreldre og leiarar i frivillige lag og organisasjonar for å forhindre langing av rusmiddel, ha ein sams haldning til rus, konsekvensar i forhold til brot på regelverk osb. 

KRUS-gruppa har så langt arrangert to møte med næringsliv, politi og politikarar:
”Alkoholpolitiske utfordringar – Ansvarleg vertskap” (21.1.08)
og 

”Korleis skal politikarar, kommunale etatar, foreldre, næringsliv, frivillige organisasjonar og ungdom samarbeid om å avgrense omsetting, langing og forsyning av rusmidlar til mindreårige.” (5.3.08)

Som vedlegg følgjer referat frå begge desse møta (vedlegg 1 og 2).
4.2. SLT –koordinator:

Kommunen har på nytt søkt om tilskot til SLT-koordinator (Samordning av lokale

kriminalitetsforebyggende tiltak). Ørsta og Volda hadde SLT-koordinator i 2002/2003,

men tiltaket vart ikkje ført vidare. Samarbeid og koordinering av tenester og tilbod som

på eit breitt nivå er eit sentralt førebyggjande tiltak. Intensjonen med å tilsetje ein SLT-koordinator er å samordne innsatsen blant barn og unge som er i risikosonen for

uønska åtferd. Det er Kriminalitetsførebyggjande råd som organiserer og løyver tilskot

til denne ordninga.

5. FRAMLEGG TIL HANDLINGSPLAN FOR DET SOM GJELD ALKOHOL:
5.1. Edruskapspolitiske mål 2008 – 2011.
- Det er eit hovudmål for 2008 – 2011 å arbeide systematisk og målretta mot rusmiddelmisbruk ved førebyggjande arbeid, særleg blant barn og unge. 

- Det må framleis vere eit mål å arbeide for å heve debutalderen for rusmiddelmisbruk i  komande planperiode.

- Arbeidet med å halde oppe og skape nye rusmiddelfrie miljø, særleg for ungdom må gjevast prioritet.

- Det opplysnings- og haldningsskapande arbeidet mot rus må halde fram, t.d. gjennom KRUS-samarbeidet kommunen er med i.
Arbeide for haldningsendring mellom dei vaksne må styrjkast
5.2. Rusførebyggjande tiltak 2008 – 2011.
For å kunne nå dei ruspolitiske måla er det ei rekkje tiltak som må realiserast.

Volda kommune vil gjennom tverrfagleg basisgruppe for barn og unge halde fram  det førebyggjande arbeidet mot bruk av rusmidlar.

- Volda kommune vil behalde og utvikle Ungdomshuset  som møtestad for ungdommen.     

- Det er behov for natteramnpatruljer i Volda. Dette bør utviklast vidare i samarbeid med Ørsta. 

- Det bør arbeidast for å opprette felles aktiv barnevernsvakt for Søre

Sunnmøre

-Dersom kommunane Ørsta og Volda får tilskot til føremålet, skal det

tilsetjast SLT-koordinator i til saman 60 % stilling
- Det må vere eit nært samarbeid, og barnevernsvakta må sjåast i

samanheng med politiet sitt patruljeringsarbeid i helger og høgtider
- Øyremerkje dei kommunale sals – skjenkeavgiftene til rusførebyggjande tiltak blant born og unge. 

- Volda kommune vil medverke til at familievernkontoret kan gi eit betre tilbod  i planperioden.

- Ei stilling som sosiallærar/miljøarbeidar i skulen er eit  tiltak som må kunne halde fram i planperioden. Det må vere eit mål å finne rom for ei heil stilling.

- Volda kommune vil gjennom KRUS-samarbeidet syte for å styrke kommunens eigen fagkompetanse (tverrfagleg) innan rusfeltet. Dette gjeld både førebyggjande - og behandlingsretta tiltak. 

- Volda kommune vil ta aktivt del i drøftingar med andre kommunar om   kommuneovergripande ruspolitiske utfordringar.

6. SAL AV ALKOHOLHALDIG DRIKK.

Gjennom salsløyve kan den legale tilgangen på alkohol verte regulert. Dagens praksis i kommunen er at sal av øl med høgst 4,7  % alkohol skjer i daglegvarebutikkane. Daglegvarebutikkane sel ikkje rusbrus (sjølvpålagt restriksjon). Av alkoholpolitiske omsyn vil det vere eit særs positivt tiltak om daglegvarehandelen framleis vil halde rusbrusen vekke frå butikkhyllane.    

Volda kommunestyre skal ta stilling til om sal av øl i daglegvarehandelen skal halde fram i  2008-2011.
Som tidlegare føreligg det tre alternativ.

1. halde fram med sal av øl i daglegvarehandelen

2. etablere eit ølmonopol.

3. slutte med sal av øl over disk.
Vil ein avgrense tilgangen av øl må ein velje alt.2. 

Vil ein hindre tilgangen av øl i kommunen må ein velje alt. 3.

Etter ei samla vurdering føreligg det ikkje tungtvegande grunnar som tilseier at sal av øl i daglegvarehandelen ikkje kan halde fram. Det er lite som talar for å innføre eit tak på tal utsalsstader så lenge ein vel å selje øl i daglegvarehandelen (alt.1).  Dette betyr at det ikkje vert gjeve løyve til sal av øl i kioskar og forretningar med anna driftskonsept enn daglegvare.

6.1. Sal og skjenkeavgift

Sals- og skjenkestadane skal kvart år betale inn forskot. Krav om dette vert sendt ut i januar kvart år med forfall i februar. På denne måten er avgifter  for sal sikra ved nedlegging av butikk og ev. restaurant.

Rapportering for sals- og skjenkevolum for året før skal vere inne til kommunen innan 01.05. Manglande innrapportering skal føre til inndraging av løyve (Jfr. Retningsliner for brot). Innrapportert sal gir grunnlag for avgift. Før krav vert sendt ut skal innbetalt forskot for same år trekkjast frå.

· avgiftsinntektene skal nyttast til rusførebyggjande arbeid blant born og unge.
6.2. Salsløyve 2008-2011.

· sal av øl med volumprosent høgst 4,7 over disk kan skje gjennom daglegvarehandelen.

Slikt sal kan skje til 20.00 på kvardagar, og til kl. 18.00 på dager før søn- og helligdager, unntatt dagen før Kristi Himmelfartsdag.
· ein føreset streng kontroll med praktiseringa av salsløyva. Tidlegare praktisering får konsekvensar for fornying av løyvet. Misleghald av løyvet kan føre til inndraging for kortare eller lenger tid, eventuelt for alltid.

· kommunestyret delegerer til driftsstyret mynde til å setje i verk tiltak ved brot på lover og forskrifter etter opplysningar frå skjenkekontrollør.

-     avgiftsinntektene skal nyttast til rusførebyggjande arbeid blant born og unge.

6.3 Skjenkeløyve 2008 – 2011.

I planen for 2000 – 2003 var det vedteke eit tak på 12 skjenkeløyve i kommunen. Dette vart prolongert ved planperioden 2004-208. Ved utgangen av siste planperiode er det 9 aktive løyve. 

Volda kommunestyret må ta stilling til: 

-    om det skal gjevast løyve til skjenking av øl og vin.

· om det skal gjevast løyve til skjenking av brennevin.

· om det skal setjast tak på tal skjenkestadar.

· om det skal gjevast løyve til skjenking ute – øl/vin og brennevin.

· om skjenketider inne og ute.

· om det skal gjevast skjenkeløyve idet heile.

Etter ei samla vurdering vert det tilrådd å halde på eit tak på 12 skjenkeløyve for perioden 2008 - 2011. Dette signaliserar for det første ingen liberalisering. For det andre gir det rom for nye etableringar. Og for det tredje er eit tak på tal skjenkestadar eit meir føreseieleg styringsinstrument enn ikkje tak i det heile.

· det vert sett eit tak på 12 løyve til å skjenke øl med høgst 4,7 volumprosent og vin i Volda kommune.

· det kan tildelast løyve til skjenking av sterkøl og brennevin til hotell og restaurantar der matservering er ein sentral del av tilbodet.
· dei alkoholpolitiske omsyna skal vege tyngst ved vurdering av tildelinga av skjenkeløyve           og ved fornying av løyve

· ein føreset streng kontroll med praktiseringa av skjenkeløyva. Fleire skjenkekontrollar kan verte vurderte. Tidlegare praktisering får konsekvensar for fornying av løyve. Misleghald av løyvet kan føre til inndraging for kortare eller lengre tid, eventuelt for alltid.

· kommunestyret delegerer til driftsstyret mynde til å setje i verk tiltak ved brot på lover og forskrifter etter opplysningar frå skjenkekontrollør.

· skjenke – og opningstidene er vedteke slik for perioden:

· Dei typar alkohol det er gjeve serveringsløyve for skal kunne serverast på godkjende utearal i opningstida.

6.4. Ambulerande skjenkeløyve 2008 - 2011.

Etter alkohollova kan kommunen gi ambulerande skjenkeløyve til ein enkelt anledning og for deltakarar i slutta lag. Med slutta lag meiner ein at det allereie før skjenkinga startar er danna ein slutta krets av personar som er samla for eit bestemt formål i eit bestemt lokale. Eit slikt løyve kan gjevast for øl, vin og brennevin. Løyve til skjenking av brennevin kan berre verte gitt der det også er gitt løyve til øl og/eller vin. Viser til utarbeidde retningsliner og søknadsskjema .
Volda kommune har hatt 3 ambulerande løyve. Eg gjer framlegg om at dette talet løyve vert vidareført. 

· Volda kommune skal ha 3 ambulerande skjenkeløyve.

· Tildeling skjer etter utarbeidde retningsliner. Det skal ikkje gjevast løyve der omsøkte arrangement er eit påfølgjande tiltak i samband med samlingar der barn og unge er målgruppe, sjølv om omsøkte arrangement har aldersgrense på 18/20 år.
· Tildeling av ambulerande skjenkeløyve vert delegert til administrasjonssjefen.

7. KONTROLLTILTAK:
7.1. Vilkår for å få løye:
7.1.1.Vilkår for å få skjenkeløyve.

I tillegg til dei vilkår for tildeling av skjenkeløyve som følgjer av lovverket, må den ansvarlege for skjenkestaden ha gjennomgått kursing i ”Ansvarleg vertskap” ila. fyrste driftsår (sjå punkt 3.1. ovanfor).  Dette gjeld også dei som skal vere ordensvakter på skjenkestaden.

Det er eit krav at  internkontrollrutinane ligg ved søknad om skjenkeløyve  og stettar krava i alkohollova.

7.1.2.Vilkår for å få salsløyve

For å få salsløyve, vert det sett krav om at den som er ansvarleg for bedrifta har gjennomgått kursinga i ”Ansvarleg vertskap/ansvarleg sal” i løpet av første året (sjå punkt 3.1. ovanfor)
Det er eit krav at  internkontrollrutinane ligg ved søknad om salsløyve og stettar krava i alkohollova.

7.2. Sals- og skjenkekontrollar.

Kommunane på Søre vil samarbeide om sals- og skjenkekontrollar, og dette vil bli lyst ut på anbod . I anbodsgrunnlaget vil det verte teke inn kva krav kommunane vil sette på oppdraget.

7.3. Reaksjonar på brot på alkohollova. 

Det er viktig med eit konsekvent, rettferdig og føreseieleg reaksjonssystem i dei tilfelle alkohollova sine reglar ikkje vert overhalde. Påviste brot på reglane kan få fylgjer for løyvehavarane i form av t.d. inndraging av løyve (kommunen) og/eller straff (politiet).

Ved brot på alkohollova ligg det innanfor kommunen sitt frie forvaltningsskjønn å avgjere reaksjonsforma og lengda på inndraging. Reaksjonane skal settast etter vedlagde prikk- belastningssystem (vedlegg 3 ). Handheving bør delegerast til adm.sjefen for rask iverksetting av reaksjon på brot. Reaksjonen må likevel ikkje vere uforholdsmessig i høve brotet sin art og omfang. 

VEDLEGG 1. 

Referat

frå KRUS-møte med sals- og skjenkenæringa.

Møtet vart halde onsdag den 23.1.08 på Samfunnshuset frå kl. 10.00, og følgjande møtte:

Frå næringa:

Bjørn Skogen, Volda Turisthotell AS

Jakob Helset, Bjørkedalen Gjestehytter

Rigmor Gjøstøl Bjørdal, Det Grøne Treeet AS

Kjell Nygård, Coop Lauvstad

Frå Næringslivet i Volda sitt kulturfond:

Per Ernst Lundberg, sekr

Frå politiet:

Geir Ådnaram

Frå kommunen:

Ordførar Arild Iversen

Konsulent Bente Engeseth

KRUS-koordinator Berit Koen

Tema: Alkoholpolitiske utfordringar – Ansvarleg vertskap

Koen og Engeseth orienterte om KRUS, jfr. vedlagde PP-presentasjon.

Etter orienteringa vart det gjeve ordet fritt.

Bjørn Skogen peika på at det ikkje er sals- og skjenkenæringa som er problemet i høve aukar bruk av rusmidlar, men at utfordringa ligg i å ta tak i problema som ligg utanfor næringa si kontroll, t.d. langing ved skular og manglande foreldrekontroll med ungdom som nyttar rusmidlar. Han meiner at tobakk er første steget for ungdom inn i rusen.

Han fortalte at han i mange år har etterlyst ein dialog med skjenkekontrollen/kontrollutvalet, og ser positivt på det initiativ som no er teke frå kommunen. Men han var betenkt over manglande oppmøte frå næringa si side. 

Han meinte også at det er viktig at næringa held ei streng line, t.d. hadde han gjort det klart for russen at uakseptable framferd på russetreff på Porse ville få den konsekvens at dei ikkje ville på leige ved seinare høve, noko som medføret at siste russetreffet har gått roleg føre seg. 

Han viste elles til at skjenkenæringa har fått ”konkurranse” med lokale forsamlinghus og skular som leiger ut til private festar der det ikkje er krav til skjenkeløyve.

Geir Ådnaram fortalte om dei problem son nattopne serveringsstadar (besnsinstasjonar/kioskar) medfører, då svært mange unge og fulle personar samlar seg der.  

Politiet vil starte eit eige prosjekt, POP ?? der dei vil ta tak i ting som kjer, samarbeide med KRUS, skule, barnevern osv.

Oppmoda om at ungdomsklubben må bli styrka (auka opningstid).

Det viser seg at det er særs lett å få tak i rusmidlar. Foreldra veit ikkje kva som skjer.

Jakob Helset peika også på at skjenkestadane har kontroll, men at problema er utanfor. Han viste også til dei private festane i forsamlingshus der det offentlege ikkje har kontrollmynde.

Per Ernst Lundberg stilt spørsmål om kommunen som løyvegjevar kan stille krav til næringa om at dei må delta på orienteringsmøte/kurs som t.d. KRUS set i gang.

Ordføraren orienterte om at Politirådet for Volda og Ørsta no er etablert, og har hatt to møte så langt. I dette rådet er utfrodringa med rusmiddelbruken teke opp, og dette med skjenkekontrollen har vore drøfta. Rådet meiner at denne må bli meir målretta, t.d. overskjening og skjenketider.

Han viste elles til at ein legg opp til samarbeid kommunane i mellom når det gjeld utarbeiding av Rusmiddelpoltisk plan. Auka tilgang medfører auka ansvar. Kommunane som løyvegjevar og kontrollorgan vil vere tydelegare.  Auka tilgang medfører auka ansvar, også for næringa.

Han viste til at det er trong om fleire treffpunkt i høve arbeidet med  Rusmiddelpoltisk plan. Det er snakk om tiltak på kort og lang sikt, målet er førebygging. Ein vil ha fokus på dette framover våren.

Vedlegg 2.

Oppsummering KRUS-kurs, onsdag 3.mars 2008

Lausmunna nytenking:

· Kanskje skape ein plass der ungdom kan vere rusfrie utan påverknad frå media eller andre verkemiddel.
Ein ansvarleg rusmiddelkultur:

Målsettinga for å praktisere ein ansvarleg rusmiddelkultur er at ingen skal ta skade av egne eller andre sine rusmiddelvanar: Ta utgangspunkt i barn og unge sine oppvekstvilkår i kommunen og definer/skriv ned kva dokke meine med skadelege rusmiddelvanar i form av tre døme:
· ein rusfri livsstil er best for alle

· vere eit føredøme for andre (særleg for ungdom som veks opp). Her har mor og far ei viktig rolle, men også du og eg

· ingen kos utan alkohol

· nytte alkohol til maten

· legitimering gjennom musikk og media, merkevarer 

· helgafyll (høgt inntak), truleg mest i ungdomsåra

· legitimering, skapar nyfikne gjennom musikk og media (stoff) og mote

· tidleg møte med alkohol og høve til å byrje tidleg med hyppig alkoholkonsum.

· vald knytt til alkohol, t.d. frå føresette

· problema er privatiserte og knytt opp til ”privatlivets fred”. Skadane vidareført til barn og unge vert usynleggjort

· ei aukande aksept for langing/sende med alkohol til mindreårige

· generelt auka alkoholkonsum/høgare grense for aksept av alkoholbruk både mellom foreldre og ungdom. Mindre foreldrekontroll?

Ein ansvarleg rusmiddelpolitikk:

Velg ut ein av risikosituasjonane som dokke meiner er aktuell for dykkar kommune og vurder i kva grad alkoholpolitiske verkemiddel kan nyttast til å førebygge denne situasjonen. Kva alkoholpolitiske verkemiddel er aktuelle og korleis skal ein legitimerer bruk av desse verkemidla?
· samlingsplassar med fortetting av folk utanfor utestadar, nattope bensinstasjonar og kioskar, yngre er ute lenger, er svoltne, knuffing i køar (mat, taxi osb.)

· skjenkepolitikken må unngå både for få og for mange skjenkestadar, stor spreiing

· kriminalitetsførebyggande råd – oppmoding til politikarane, ynskjer dialog med alle partar
· at ungdom kan få tak i/evt. kjøpe alkohol på kvar hjørne er dårleg handling i praksis og vil føre til utvida problem

· politiet må vere ute oftare og følgje med

· meir politi på gata, spesielt i helgane

· gi ungdom under 18 år betre tilbod om stadar dei kan møtast

· betre alternativ for dei som vel å ikkje nyte alkohol, t.d. utvida opningstider på TeleBygget

· felles normer knytt til aldersgrenser

· rusførebyggande plan må få ei brei forankring lokalt, inkludere ungdomen og skape eit planverk som har aksept mellom folk

· etablere gode rusfrie alternativ/møteplassar der ungdomen har ansvar sjølve for å skape godt sosialt samvær

· god dialog med foreldra, der ein frå ein open dialog mellom foreldre, og der det er trygt  å diskutere tema

· hyppige skjenkekontrollar

· få med foreldra på felles haldningar og vere synlege

· sikre alkoholfrie soner for barn og unge

· ambulerande løyve gir feil signal

· rullering av planen og meir foreldreengasjement

· støtte det gode arbeidet i TeleBygget

Omsetting og langing til mindreårige:

Kan dokke finne nokon situasjonar der det føregår langing og omsetting av rusmidlar til mindreårige i dykkar kommune. Ta om mogleg utgangspunkt i eigne erfaringar og beskriv situasjonane.
· eldre kjøper alkohol til mindreårige
· falsk legitimasjon

· ubevisst langing, gjerne der foreldra har eigenproduksjon. Tek heime

· heimefestar blant mindreårige

· studentar kjøper til mindreårige

· eldre ungdom kjøper ”store” mengder øl på butikken og overleverer til unge rett utanfor døra openlyst. Utan konsekvensar for langaren?

· kan vere problem at det er ung betjening i kassa på butikken

· høve til sanksjonar mot langing som skjer utanfor butikklokala/i nærleiken av butikken?

· kulturforskjellar mellom innehavar av skjenkeløyva

· foreldrelanging føregår, men vanskeleg å vite omfanget

· foreldra viktige rollemodellar

· eldre ungdom langar til yngre, kor går grensa for ansvar og inngrep

· kva type legitimasjon er gode nok? Dialog næring og politi

· dialogmøte: ungdom/foreldre, politikarar og administrasjon, næring

Omsetting og langing til mindreårige:

Vel ein situasjon og diskuter korleis politikarar, foreldre, skule, ungdom, organisasjonar og skjenkenæringa sjølv kan bidra til å endre denne praksisen

Sett opp ein plan for dette samarbeidet og beskriv dei tre viktigaste verkemidla dokke vil bruke for å endre denne praksisen – ver konkret!
· heve debutalderen, og det blir mindre drikking i høg alder

· skjerpa handheving av legitimasjon og aldersgrense
· foreldre og anna ungdom kan bidra til å avgrense tilgang på alkohol, ved at ungdom sjølve bidreg ved å etablere positive aktivitetar
· ved falsk legitimasjon: foreldre BØR kontaktast og politi

· samarbeid mellom næringa

· faste dialogmøte mellom kommunen og skjenkenæringa og FAU

· tydlegare sanksjonar, prikkbelastning ovanfor skjenkenæringa

· alternativ aktivitet for ungdom, døme TeleBygget. Stenger kl.12.00, og det er då utetida tek til

· utvide opningstida i TeleBygget og tilboda der og andre stadar (fekting, heimvern)

· blir ungdomen sliten og trøtt nok, vil dei kanskje ikkje søke til rusmiljø

· Ikkje marknadsføre med ”rusfritt miljø”, men marknadsføre tiltaka med den spenninga tilbodet byr på ”for alle”, ”spenningskurs”

FÅ MED ”ALLE” I PLANARBEIDET (tilsette, ungdomsråd, foreldre, næringsliv)!!!!

Vedlegg 3.
Retningsliner for reaksjonar på brot i alkohollova.

1. Brot på alkohollova eller forskrift vert delt inn i 4 grupper:


1.1.  Mindre alvorlege brot, 1 prikk

· Manglar alkoholfrie alternativ
· Manglar ved skjenkekart
· Brot på reklamebestemmelsane
· Brot på dei generelle reglane om opplæring for dørvakter og tilsette som arbeider med servering av alkohol

1.2. Alvorlege brot, 2 prikkar
· Alkohol vert medbragt utanfor godkjent skjenkeareal, eller det nytast medbrakt alkohol/ alkohol nytast i salslokalet.
· Det vert fortsatt gjeve alkoholservering ved bord der openbart rusa person ikkje er vist ut.
· Manglande internkontroll og oppfølging av denne.
1.3. Svært alvorlege brot, 5 prikkar
· Skjenking/sal utover tillete skjenketid/salstid

· Openbart rusa vert gjeve adgang til skjenkestaden/vert ikkje vist ut før kontrolløren gjer merksam på forholdet.

1.4. Grove brot, 8 prikkar

· Det vert skjenka/solgt til openbart rusa person

· Det vert skjenka/solgt til eller av personar som ikkje oppfyller alderskrava

· Dersom det skjer gjentatt narkotikaomsetning på skjenke- eller salsstaden.

1.5.  Reaksjon

· 5 prikkar fører til inndraging av løyvet i 1 veke

· 8 prikkar fører til inndraging av løyve i 2 veker

· 10 prikkar fører til inndraging av løyve i 4 veker.

· 12 eller fleir prikkar fører til inndraging av løyve i 8 veker

2. Vesentlege brot på skatte- avgifts- og rekneskapslovgivinga fører til inndraging av løyve i
ei periode på minimum 3 månadar allereie ved fyrste gongs brot.

3. Manglande innsending av revisorstadfesta omsetningsoppgåve og manglande betaling av
løyvegebyr fører til at kommunestyret eller den kommunestyret delegerer til, kan inndra løye inntil omsetningsoppgåva er innsendt eller gebyret er betalt.

Omsettingsoppgåve skal vere levert til kommunen innan 01.05 kvart år.

4.
Ved oppsummering av prikkbelastningar er det brot/ brota i den einskilde rapport som vert lagt til grunn. Etter ei inndragingsperiode startar løyvehavar på nytt utan prikkbelastning.

5.
Kommunestyret eller den  kommunestyret delegerer til, vert gjeve fullmakt til å tildele prikkar etter gjeldande regelverk. 
6. Iverksetjing av inndraging samsvarar med den dagen brotet som førte til inndraging fann 

stad.

7. Kommunen praktiserer ikkje oppsetjande verknad ved klage på vedtak.

